საკითხი 1: ხედვა პოსტკოვიდურ ეკონომიკაზე, საქართველოს ახალ როლზე გლობალურ ეკონომიკაში, ახალი ტიპის გლობალურ კონკურენციაზე, რომელშიც საქართველოს უჩნდება ახალი შესაძლებლობები. 
პასუხები: ეკა მიქაბაძე, ნიკო გაგუა, პაპუნა ლეჟავა. 

საკითხი 2: როგორ შევძელით კრიზისის ეკონომიკური ნაწილის მართვა და როგორ ვაპირებთ ანტიკრიზისული გეგმის ბოლომდე მიყვანას. პრიორიტეტულ თემებში შესაძლოა მოხვდეს ეკონომიკა, ჯანდაცვა, სოფლის მეურნეობა, განათლება და ა.შ. 

პასუხები: გიორგი კაკაურიძე, თამარ ბარკალაია, გელა ხანიშვილი, ირაკლი ნადარეიშვილი. 

როგორც თქვენთვის ცნობილია, საქართველოს მთავრობის ანტიკრიზისული გეგმა სხვა საკითხებთან ერთად ითვალისწინებს ფინანსურ დახმარებას მოქალაქეების  სხვადასხვა კატეგორიებისთვის, კონკრეტულად კი,  დაქირავებით დასაქმებულებისთვის, თვითდასაქმებულებისა და სხვადასხვა მოწყვლად ჯგუფებისთვი. 
დაქირავებით დასაქმებული პირები, რომლებმაც დაკარგეს სამსახური ან გაუშვეს უხელფასო შვებულებაში, დახმარების სახით იღებენ 200 ლარს ყოველთვიურად, რისთვის გათვალისწინებულია  450 მლნ. ლარამდე, ხოლო  სხვადასხვა კატეგორიის თვითდასაქმებულები იღებენ ერთჯერად დახმარებას 300 ლარის ოდენობით. პროგრამის ბიუჯეტი კი,  75 მლნ. ლარს შეადგენს. 
დღეის მდგომარეობით, 125 165 დაქირავებით დასაქმებულს უკვე გადაერიცხა კომპენსაცია, რაზეც დახარჯულია 25 033 000 ლარი, ხოლო 32 848 500 ლარის დახმარება გაეწია 109 495 სისტემაში რეგისტრირებულ თვით - დასაქმებულს.  აქვე აღსანიშნავია, რომ გაფართოვდა კომპენსაციის მიმღებ პირთა წრე და  დაემატა საქართველოს მოქალაქეები, რომლებიც თვითდასაქმებულები იყვნენ საქართველოს საზღვრებს გარეთ, რის გამოც 2019 წელს უფიქსირდებათ საზღვრის კვეთა 60-ჯერ ან/და 2019 წლის მარტის თვიდან ოქტომბრის თვის ჩათვლით პერიოდში უფიქსირდებათ  30-დან  120  კალენდარულ დღემდე. მიუხედავად იმისა, რომ რეგისტრაციის პროცესი დასრულად 2020 წლის 1 ივლისს, აღნიშნულ პირებს ეძლევათ შესაძლებლობა, კომპენსაციის მიმღებ პირებად დარეგისტრირდნენ პორტალზე.
ფინანსური დახმარების გაცემის პროცესი დაიწყო მიმდინარე წლის მაისში და წლის ბოლომდე გაგრძელდება. 
რაც შეეხება კრიზის შემდგომ დაგეგმილ ნაბიჯებს, უნდა აღინიშნოს დასაქმების ხელშეწყობის სახელმწიფო სააგენტოს როლი, რომელიც მოსახლეობის, მათ შორის  რთულად დასაქმებადი ჯგუფების  შრომისა და დასაქმების ხელშეწყობის მიზნით შეიქმნა.  



პოსტ-კრიზისულ პერიოდშო სააგენტო აქტიურად იმუშავებს, რომ განვითარდეს და დაიხვეწოს  არსებული სახელმწიფო პროგრამებით გათვალისწინებული შრომის ბაზრის მომსახურებები, რაც ხელმისაწვდომი უნდა იყოს ყველა ბენეფიციარისთვის. 
ახალი სერვისმოდელი გულისხმობს შრომის ბაზრის აქტიური პოლიტიკის ზომების (ALMP) გატარებას. ALMP-ის მნიშვნელოვანი ელემენტია დასაქმების კონსულტირება, სამუშაოს მაძიებლის დასაქმების შესაძლებლობების შეფასება, დასაქმების მომსახურების განსაზღვრა სამუშაოს მაძიებლის საჭიროებებისა და ხელმისაწვდომი რესურსების მიხედვით და სხვ.
ახალი სერვისმოდელი ხელს შეუწყობს სამუშაოს მაძიებელთა ALMP-ის სერვისებში ჩართვას, ჩართული პირების რაოდენობის ზრდას და გეოგრაფიული არეალის გაფართოებას . მნიშვნელივანი ყურადღება დაეთმობა შრომის ბაზრის მართვის საინფორმაციო სისტემის (WORKNET) განახლებას და განვითარებას.
მიზნების მისაღწევად  და  ქვეყნის მასშტაბით სერვისებზე უწყვეტი წვდომის უზრუნველსაყოფად სააგენტო მჭიდროდ ითანამშრომლებს სამოქალაქო და ბიზნეს სექტორის, ადგილობრივი ხელისუფლების და სხვა სახელმწიფო უწყებების წარმომადგენლებთან. 

